
Reham kar aye dastageer-e-bekasaan

Bahr-e-Sardaar-e-do aalam noor-e-jaan

Sun le dil ki aye khuda behr-e-Ali

Mujhe pe kar raaz-e-tariqat manjali

Faqr ki sab manzile ho jaayen tai

Waasta ya rab Hasan Basri ka hai

Aye khuda behr-e-Habib-e-paak dil

Ishq ki ho aag dil me mushta-il

Behr-e-hazrat Bayazid-e-paakbaaz

Khol de ulfat ka apne mujh pe raaz

Behr-e-hazrat Sayyad-e-Qutbul Madaar

Deen-o-dunya me tujhi par ho Madaar

Bu Muhammad ke liye aye kibriya

Kar dare paake Muhammad ka gada

Sadqah Hazrat khwaja-e-Mahmood ka

Hamd me apni mujhe rakh aye khuda

Ya ilahi Shah Pyare ke liye

Apni chahat aur apna ishq de

Behr-e-khwajah Shah-e-Shahan rabbana

Inteha-e-faqr kar mujh ko ata

Shah-e-Hamman ke liye aye zulkaram

Door Kkar dil se mere kul hammo gham

Us Shah-e-Mahmood Saani ke tufail

Ho na ya rab soo-e-dunya dil ko mayl

Sadqah me Hazrat Shah-e-Maroof ke

Kar munawwar noor-e-irfaan se mujhe

Behr-e-Shah Moulvi Abdul Jaleel

De buzurgi kar na aalam me zaleel

Sadqah Khwajah Shah Fazlullah ka

Raasta batla de apni raah ka

Saani khwajah Shah Pyare ke liye

Ya Khuda habb-e-Muhammad mujh ko de

Behr-e-Saani Moulvi Abdul Jaleel

Tu hi ho har haal me mera kafeel

Behr-e-Khwajah Moulvi Najm-e-deen

Kar de apne maher se raushan jabeen

Behr-e-zaat paak Shams Uddin haq

Munkashif ho mujh pe halaat-e-tabaq

Behr-e-murshid Sayyad-e-Kalb-e-Ali

Saamne tere ho ya rab Multaji

Ho karam Mahzar Ali ka kibriya

Nisbat-e-Sayyad Shajar ka waasta

Deen-o-dunya ke bar aaye mere kaam

Be taraddud jumla ya rabb-e-enaam

